408.

[Augsburg], 23. Februar 1572
An Theodor Zwinger
UB Basel, Fr. Gr. 111, fol. 338r-v.

S. Temporis diuturnitas (annus enim iam secundus et vigesimus agitur, ex quo urbem vestram
reliqui) omnes mihi Basileae non modo amicos, sed notos etiam abstulit. In quorum omnium
fide optima, et ultra non modo meritum (quod nullum esse adhuc potuit) sed etiam spem
meam tu successisti: o0 uoévov inTpog avnp, GAA kot Gpilog TOADY avtalog dilwv. Itaque
non impudentia me impellit, sed necessitas cogit, tua praeclara studia, perpetuasque
occupationes toties interpellare. Quod ne moleste feras, aut in peiorem partem accipias, etiam
atque etiam oro. Episcopius ante trimestre, se, ut ante nondinas integrum Demosthenis
exemplum haberem, curaturum promisit: sed nihil adhuc habeo integri: sed duo exempla, in
quibus quidem autores ipsi integri sunt: sed To mpoieyoueva non integra: nec Vlpianus, nec
annotationes: ut Senatui meus labor (quod mea permagni refert) offerri breui non possit.
Eidem de dmpaoiq Speciminis et gnomologiae Demosthenicae conquesto, liberum feci
Isocraticam farraginem remittere. Sed nec remittit, nec respondet quicquam. Interim ego bene
de illo sperans sumptus aliquos feci in pictures et sculptores propter emblemata quaedam,
quae libello illi adijci cupio. Tu ergo kpatiote 0e6dwpe, cuius haud dubi¢ maior est apud illum
autoritas, effice quaeso, ac potius, cognomen tuum secutus, coge, ut de voluntate sua me
quam primum faciat certiorem. Est autem occasio per istum ipsum, & quo has acceperis,
Argentinam mittendi literas, unde per veredarios sine mora ad me perferuntur. Hoc enim
curabunt mercatores, qui me rogarunt, ut cognoscerem, an apud Doctorem aut magistrum
aliquem, tribus adolescentulis cum paedagogo, Musaeum et victus commodus praeberi
posset? et quanti in annum? Sin id non possit: an in collegio necessarijs rebus instructi, sine
periculo corruptelae morum, in turba promiscua, viuendi locus sit et quanti? Haec igitur, pro
humanitate tua singulari, curabis ut quamprimum sciam: eoquie magis, quod Academiae
vestrae honestum est, frequentari eam ab hospitibus. Quod quidem aliorum gymnasiorum
calamitates et discordiae effecturae videntur, ut multorum concursus futurus sit ad vos. Atque
haec hactenus. Nunc at theatrum tuum venio: in quo ad tertij voluminis tertium librum magno
cum voluptate, nec fructu minore progressus, quantum honorificentiss[imo] tuo mei, quamuis
indigni, praeconio debeam, et quantum onus susceperim tam eximiae commendationis
praeclare agnosco, et gratiam candori et liberalitati tuae habeo immortalem. D. Ostermannus
amanter te salutat. Vale. 23. Februarij 1572.

Hiero[nymus] Wolfius
XPNOEL KOl KTAOEL tuus.

